
Bhagavati Lakshmi

ப⁴க³வதீ லக்ஷ்மீ:

(நரேந்த்³ரநாத² ஶர்மா சௌது⁴ரீ)
In this article the learned author has discussed the various

aspects of Goddess lakShmI and her relation with viShNu,

sarasvatI and uShA. lakShmI is regarded as the wife of viShNu,

and sarasvatI has also been regarded as her co-wife. In the

Rigveda Goddess uShA has been conceived both as gold-coloured

(ஹிரண்யவர்ணா) and white coloured (ஶுப்⁴ரா); gold-colour
signifying her gold giving capacity, and the white colour her

knowledge-bestowing capacity. In course of time the Vedic deity

uShA evolved into the purANic and tAntric goddesses lakShmI

(conceived as gold-coloured and wealth-bestowing), and sarasvatI

(conceived as white-coloured, and bestower of knowledge).

The worship of lakShmI has been prescribed on the occasions

of the kojAgara-pUrNimA of the lunar month Ashvina, and

the dIpAvalI-amAvasyA (of the kArtika month). The author

has criticised the custom of gambling on the occasions of

lakShmI-worship, although it has been prescribed by Raghunandana

in his Tithitattva. The custom might be due to a confusion

between the akShas (the casts of gambling) and the akShamAlA

(which really means ’rosary’) of Goddess lakShmI. On account of

her wealth-bestowing capacity lakShmI has also been associated

with Kubera whose worship is recommended along with the worship

of lakShmI.

ப⁴க³வத்யா லக்ஷ்ம்யா: ப்ரஸித்³தி⁴ரஸ்மிந் பா⁴ரதே வர்ஷே ஸுதராம் ஸர்வத்ரைவ
வர்ததே । ரு’க்³வேத³ஸ்ய கி²லே ஶ்ரீஸூக்தே, ஸௌபா⁴க்³யலக்ஷ்ம்யுபநிஷதா³தி³ஷு

ப⁴க³வதீ லக்ஷ்மீ:

ச தே³வீயம் ஸம்யக் ஸமாம்நாயதே । அஸ்யா: பூஜநம் மாஹாத்ம்யம் ச புராணே
தந்த்ரேऽபி விஶேஷேண வர்ணிதமஸ்தி । “லக்ஷ்மீ: பத்³மாலயா பத்³மா கமலா
ஶ்ரீர்ஹரிப்ரியா” (1-4-54)இத்யாத³யோऽஸ்யா அமரகோஷத்⁴ரு’தா வாசகா:
ஶப்³தா:³ । தேஷு ச ஶ்ரீரிதி நாம நிதராம் ப்ரஸித்³த்⁴யதி ।
அதா²ஸ்யா: புராணே தந்த்ரே ச வர்ணநம் கீத்³ரு’ஶம் ? கிம் வா தஸ்ய
தாத்பர்யம் ? கஶ்சாஸ்யா:ஸம்ப³ந்த: ⁴ ஸரஸ்வத்யா, விஷ்ணுநா, உஷஸா ச?
கிஞ்சாஸ்யாஸ்தத்த்வம் ரஹஸ்யம் ச ?இத்யேதத்ஸர்வமத்ர ஸமாஸேந விவிச்யதே ।
லக்ஷ்மீ: க²லு ஸமுத்³ரமந்த²நஸமயே ப்ராது³ரபூ⁴தி³தி ஶாஸ்த்ரே ஸமீரிதம் ।
அத்ர பா⁴ரதம் - “ஶ்ரீரநந்தரமுத்பந்நா க்⁴ரு’தாத் பாண்டு³ரவாஸிநீ” ।
(1-18-35)அத்ர பா⁴க³வதம் ச ।

“ததஶ்சாவிரபூ⁴த்ஸாக்ஷாச்ச்²ரீ ரமா ப⁴க³வத்ப்ரியா” । (8-8-8)

அத² கீத்³ரு’ஶமஸ்யா ரூபமித்யத்ர ஸ்மார்த-ரகு⁴நந்த³நஸ்ய திதி²தத்த்வே
கோஜாக³ரக்ரு’த்யே ஆதி³த்யபுராணத்⁴ரு’தம் த்⁴யாநம் யதா² -

“பாஶாக்ஷமாலிகாம்போ⁴ஜஸ்ரு’ணிபி⁴ர்யாம்யஸௌம்யயோ: ।
பத்³மாஸநஸ்தா²ம் த்⁴யாயேச்ச ஶ்ரியம் த்ரைலோக்யமாதரம் ॥
கௌ³ரவர்ணாம் ஸுரூபாம் ச ஸர்வாலங்கா³ரபூ⁴ஷிதாம் ।
ரௌக்மபத்³மவ்யக்³ரகராம் வரதா³ம் த³க்ஷிணேந து”॥

(சண்டீ³சரணஸ்ம்ரு’திபூ⁴ஷணப்ரகாஶிதம் திதி²தத்த்வம், கோஜாக³ர-க்ரு’த்யம்,
ப்ரு’ஷ்டா²ங்கா: 381)

த்⁴யாநாத³ஸ்மாத³வக³ம்யதே யத்³ ப⁴க³வதீயம் பத்³மாஸநஸ்தா², கௌ³ரவர்ணா,

ஹஸ்தத்³வயேந கேஷாஞ்சிந்மதே ஹஸ்தசதுஷ்டயேந வா பாஶம்,
ருத்³ராக்ஷஜபமாலாம், பத்³மமங்குஶம் ச பி³ப⁴ர்தி । பரமேதத்
ஸர்வமேதஸ்யா: கர்மஜாதம் ஹி ப்ரகடீகரோதி । ததா²ஹி லக்ஷ்மீதோ ஜநாநாம்
பா⁴யாப³ந்த⁴நம் பாஶேந, த⁴ர்மாதி³கர்ம ச ருத்³ராக்ஷஜபமாலயா,
ஸௌந்த³ர்யஸம்பதா³நந்த³-வர்த⁴நம் ச பத்³மேந, து:³கோ²த்பாத³நம் சாங்குஶேந
வ்யஜ்யதே । ஏவம் ச ப⁴க³வதீயம் த⁴நாதி³தே³வதா வர்ததே । ததஶ்ச த⁴நாத்³
யதா² ப³ந்த⁴நம் து:³க²ம் ச ப⁴வதி, ததா² த⁴ர்ம:ஸுக²மாநந்த³ம் ச
ஸஞ்ஜாயதே । இத்யேவ த்⁴யாநேநாநேந ஸூசிதம் ।
இயம் ஹி தே³வீ லக்ஷயதி பஶ்யதி ப்ரஸந்நா ப்ரபந்நமிதி லக்ஷ்மீ:,
ஶ்ரயதி வா விஷ்ணுமிதி ஶ்ரீஶ்ச நிக³த்³யதே ।

ப⁴க³வதீ லக்ஷ்மீ:

“ஶ்ரீம்”இத்யஸ்யா: ப்ரஸித்³தோ⁴ பீ³ஜமந்த்ர: । த்⁴யாநேந
யத்³ரூபமுபதிஷ்ட²தே ததே³வ பீ³ஜமந்த்ரார்த:² ।
ஏஷா தாவத்³விஷ்ணோர்நாராயணஸ்ய பத்நீதி கீ³யதே ।அஸ்யா:ஸபத்நீ வாக்³தே³வீ
ஸரஸ்வதீ வர்ததே ।
அத² லக்ஷ்மீ: க²லு சாந்த்³ராஶ்விநமாஸஸ்ய கோஜாக³ரபௌர்ணமாஸ்யாம்
விஶேஷேண
ஸமர்ச்யதே । தஸ்யாம் ராத்ரௌ அக்ஷைர்ஜாக³ரணம் ச ஶாஸ்த்ரே விஹிதம் । யதா²
திதி²தத்த்வே கோஜாக³ர-க்ரு’த்யே ரகு⁴நந்த³ந: - “அக்ஷைர்ஜாக³ரணம்
சரேத்” (சண்டீ³சரணஸ்ம்ரு’திபூ⁴ஷணப்ரகாஶிதம் திதி²தத்த்வம்
கோஜாக³ரக்ரு’த்யம், ப்ரு’ஷ்டா²ங்கா: 380) யதா² ச புநஸ்தத்ரைவ -

“நிஶீதே² வரதா³லக்ஷ்மீ: கோ ஜாக³ர்தீதி பா⁴ஷிணீ ।
தஸ்மை வித்தம் ப்ரயச்சா²மி அக்ஷை: க்ரீடா³ம் கரோதி ய: । (ப்ரு’0 380-381)

பரம் விதா⁴நமேதத் து³ர்விதா⁴நமிவாபா⁴தி । ததா²ஹி ரு’க்³வேதே³ऽபி
அக்ஷஸூக்தம் வர்ததே,ஸத்யம், கிந்து தத்ர அக்ஷநிந்தை³வ க்ரு’தா
வேத³புருஷேண,அக்ஷக்ரீடா³ ச நிஷித்³தா⁴; யதா² - “அக்ஷைர்மா
தீ³வ்ய: க்ரு’ஷிபி⁴த் க்ரு’ஷஸ்வ” (10-34-13) ।ஶ்ரீமஹாபா⁴ரதேऽபி
ஸபா⁴பர்வணி அஷ்டபஞ்சாத³ஶாऽத்⁴யாயே து³ரோத³ரஸ்ய நிந்தை³வ விஹிதா
ப⁴க³வதா வ்யாஸேந; யதா² - “த்³யூதமநர்த²மூலம்”, யதா²
ச புநஸ்தத்ரைவ ஏகோநஷஷ்டிதமேऽத்⁴யாயே- “தே³வநம் பாபம்”;
ததா²பி கோஜாக³ர-ராத்ரௌ கத²ங்காரம் விஹிதாக்ஷக்ரீடே³தி விசித்ரமிவைதத்
ப்ரதிபா⁴தி । பரமத்ரைதத் ஸம்பா⁴வ்யதே யத் புராணே வர்ணிதாயா லக்ஷ்மீதே³வ்யா
ஹஸ்தேஸ்தி²தாக்ஷமாலிகைவவிதா⁴நஸ்யாஸ்ய ஹேது:।கிந்து பூர்வமேதது³க்தமேவ
யத் ஸாக்ஷமாலிகா தத்த்வதோ ருத்³ராக்ஷமாலைவாஸ்தி, ந து த்³யூதாக்ஷா: ।அதஏவ
விதி⁴ரயம் ஶ்ருதிபா⁴ரதாதி³ஸ்ம்ரு’திவிருத்³த:⁴ ஸ்வார்த²ஸித்³த்⁴யர்த²ம் கேநசித்
ப்ரக்ஷிப்த இவேதி ஸமாமநந்தி வித்³வாம்ஸ: ।
ஏவம் ச லக்ஷ்மீ: தீ³பாந்விதாயாமமாவாஸ்யாயாமபி ப்ரதோ³ஷே பூஜ்யதே,
யதஸ்தஸ்யாமேவ ராத்ரௌ மஹாப்ரலயாத் பரம் மஹாஶக்தி: புந:ஸ்ரு’ஷ்ட்யர்த²ம்
ப்ராது³ரபூ⁴த் ।
அத²லக்ஷ்மீதே³வ்யா ஸாகம் குபே³ரஸ்யாபி ஶாகே² பூஜா விஹிதா ।
குபே³ர: க²லு முநேர்விஶ்ரவஸ: “இட³விடா³”-நாமதே⁴யாயாம்

ப⁴க³வதீ லக்ஷ்மீ:

“மிலவிலா”-நாமதே⁴யாயாம் வா பா⁴ர்யாயாம் ஜாத: புத்ர: । அயம்
ஹி த⁴நாதி⁴பஸ்த்ர்யம்ப³கஸகோ² யக்ஷராஜஶ்சாஸ்தி । நிகஷா-நந்த³நத்ய
ராக்ஷஸராஜஸ்ய ராவணஸ்யாயம் வைமாத்ரேயோ ப்⁴ராதா ச வர்ததே ।குத்ஸிதாங்க:³
குஷ்டீ² சேதி குபே³ர இதி நாம்நாயம் வ்யபதி³ஶ்யதே । பரந்து லக்ஷ்மீதே³வ்யா:
பா⁴ஷாகதா²யாமுக்தம் யத் குபே³ர:லக்ஷ்மீநாராயணயோ: புத்ரோऽஸ்தீதி । கிமித³ம்?
கிம் வா சாஸ்ய மூலம் ! உச்யதே । த⁴நஸம்ப³ந்தா⁴த்³ த⁴நாதி⁴ப:குபே³ரோऽபி
த⁴நாதி⁴தே³வதாயா லக்ஷ்ம்யா: காலக்ரமேண லோகே புத்ரத்வம் லம்பி⁴த இத்யேவ
ஸங்க³ச்ச²தே । அந்யதா² யக்ஷராஜஸ்ய நரவாஹநஸ்ய மநுஷ்யத⁴ர்மண:

குபே³ரஸ்ய லக்ஷ்மீநாராயணயோ: புத்ரத்வம் து³ருபபாத³மேவ வித்³யதே । கிஞ்ச
ரு’க்³வேத³ஸ்ய கி²லே ஶ்ரீஸூக்தே தே³வஸக:² (ஶிவஸக:²)இதி நாம்நா குபே³ர:
ஶ்ரூயதே “ஶ்ரீத³”இதி நாம கஶ்சித்³ ரு’ஷிஶ்ச லக்ஷ்ம்யா:
புத்ர இதி சாம்நாயதே । “ஶ்ரீத³”இதி குபே³ரஸ்ய நாமாந்தரமிதி
ச கோஷதோ ஜ்ஞாயதே । அத:குபே³ரஸ்யாபி கத²ஞ்சித் லக்ஷ்ம்யா: புத்ரத்வம்
ஶ்ருதிஸித்³த⁴மேவாஸ்தீதி மா வோச:, யத:ஶ்ரீத³ஸ்ய ஶ்ரீஸூக்தே ரு’ஷித்வேந
ஶ்ருதத்வாத் ,குபே³ரஸ்ய து ததா² ப்ரஸித்³த⁴த்வாச்சேதி தி³க் ।
அத²குத்ரேயம் லக்ஷ்மீ: ப்ரதிவஸதீதி ப்ரஶ்நே ஶ்ரீமஹாபா⁴ரதே,
அநுஶாஸநபர்வணி, ஏகாத³ஶேऽத்⁴யாயே லக்ஷ்மீவாக்யம் -

“வஸாமி நித்யம் ஸுப⁴கே³ ப்ரக³ல்பே⁴, த³க்ஷே நரே கர்மஸு வித்³யமாநே ।
அக்ரோத⁴நே தே³வபரே க்ரு’தஜ்ஞே ஜிதேந்த்³ரியே நித்யமுதீ³ர்ணஸத்த்வே ॥” (6)

யதா²ர்த²மேதத் । ஈத்³ரு’ஶ ஏவ ஜநோ லக்ஷ்ம்யா: பரம் பா⁴ஜநம் ப⁴வதி ।
ஜக³த்யஸ்மிந ஸம்ரு’த்³த⁴யே ஸத்யம் ப்ரணிதா⁴தவ்யமேதத³ஸ்தி ।
அத² தந்த்ர-ஶாஸ்த்ரே ஶ்ரீர்லக்ஷ்மீ: கமலா வா, கால்யாதி³மஹாவித்³யாஸ்வந்யதமா
வித்³யதே । இயம் ஹி காஞ்சநஸந்நிபா⁴,ஸிந்தூ³ராருணகாந்திர்வா சகாஸ்தி ।
சதுர்பி⁴ர்க³ஜைர்ஹ்ரு’ஸ்தாக்ஷிப்த-ஹிரண்யக்ரு’தக⁴டைராஸிச்யமாநா,
சதுர்பு⁴ஜா ச வர்ததே । அஸ்யா அஷ்டௌ ஶக்தய:ஸந்தி । தாஸு ச உஷா
தே³வீ ஸரஸ்வதீ சாந்யதமா வித்³யதே । யதா²வைஷ்ணவசரணப்ரகாஶிதே
க்ரு’ஷ்ணாநந்த³ஸ்ய தந்த்ரஸாரே மஹாலக்ஷ்மீமந்த்ரப்ரகரணே -

“உமாத்³யா: பத்ரமத்⁴யஸ்தா² ஶக்தீரஷ்டௌ யஜேத் க்ரமாத் ।
அதோ²மா ஶ்ரீஸரஸ்வத்யௌ து³ர்கா³ த⁴ரணிஸம்யுதா ।
கா³யத்ரீ தே³வ்யுஷா சேதி பத்³மஹஸ்தா ஸுஶோப⁴நா ॥ இதி (ப்ரு’ஷ்டா²ங்கா

130)

ந கேவலம் த⁴நார்தி²நா, வித்³யார்தி²நாபி ஸதே³யம் ஸேவ்யா த்⁴யாதவ்யா
சார்கமண்ட³லே
இத்யபி தந்த்ரஸாரே லக்ஷ்மீகவசே,லக்ஷ்மீப்ரயோகே³ சோக்தம் (ப்ரு’ஷ்டா²ங்கா:
419, 473)

அத² ஸரஸ்வத்யா அபி மார்தண்ட³மண்ட³ல ஏவ த்⁴யாநம் தந்த்ரஸாரே
ஸரஸ்வதீப்ரயோகே³
(ப்ரு’ஷ்டா²ங்கா: 473) விஹிதம் । இயம் ச ஸரஸ்வதீ தே³வீ ஶுப்⁴ரகாந்தி:,
ஸிதாப்³ஜே நிஷண்ணா,வித்³யாதி⁴தே³வதா,வித்³யாதா³யிநீ,ஸகலவிப⁴வ-ஸித்³தி⁴தா³
ச ப்ரோக்தா । யதா²ஸரஸ்வதீ லக்ஷ்ம்யா: ஶக்திஸ்ததா²லக்ஷ்மீரபி
ஸரஸ்வத்யாஸ்தநுர்வர்ததே । யதா² திதி²தத்த்வே பஞ்சமீப்ரகரணே -

“லக்ஷ்மீர்மேதா⁴ த⁴ரா புஷ்டி கௌ³ரீ துஷ்டி: ப்ரபா⁴ த்⁴ரு’தி:
ஏதாபி: ⁴ பாஹி தநுபி⁴ரஷ்டாபி⁴ர்மாம் ஸரஸ்வதி ॥“ (ப்ரு’ஷ்டா²0 138-139)

அபி ச ஶ்ரீஶப்³தோ³ யதா²லக்ஷ்மீவாசகஸ்ததா²ஸரஸ்வதீவாசகோऽபி । அத்ர க²லு
திதி²தத்த்வே - (ப்ரு’ஷ்டா²ங்கா: 136) “பஞ்சம்யாம் ஶ்ரீரபி ஶ்ரியம் ॥”இதி,

“பஞ்சம்யாம் பூஜயேல்லக்ஷ்மீம் புஷ்பதூ⁴பாந்நவாரிபி: ⁴ ।
மஸ்யாதா⁴ரம் லேக²நீம் ச பூஜயேந்ந லிகே²த்தத:॥
மாகே⁴ மாஸி ஸிதே பக்ஷே பஞ்சமீ யா ஶ்ரிய: ப்ரியா ।
தஸ்யாம் பூர்வாஹ்ண ஏவேஹ கார்ய:ஸாரஸ்வதோத்ஸவ:॥“

(ப்ரு’ஷ்டா²ங்கா:, 136-138)இதி ச ஶாஸ்த்ரவசநம் ஸமுத்³த்⁴ரு’த்ய,
“லக்ஷ்மீ-ஸரஸ்வதீ-தீ⁴-த்ரிவர்க³-ஸம்பத்³-விபூ⁴தி-ஶோபா⁴ஸு ।
உபகரண-வேஶரசநாஸு ச ஶ்ரீரிதி ப்ரதி²தா ॥“

இதி வ்யாடி³கோஷம் ச ப்ரத³ர்ஶ்ய ஸ்மார்தேந ரகு⁴நந்த³நேநாபி ஶ்ரீஶப்³த³ஸ்ய
ஸரஸ்வதீபரத்வமபி ஸுப்ரதிபாதி³தமஸ்தி ।
அதை²தேப்⁴யோ வசநாதி³ப்⁴ய:ஸ்பஷ்டமித³ம் ப்ரதீயதே யத்³ வேத³ஸ்ய காசித்
ஸூர்யமண்ட³லஸம்ப³ந்தி⁴நீ ப்ரஸித்³தை⁴வ தே³வீ மஹாபா⁴க்³யாத் கர்மப்ரு’த²க்த்வாத்
புராணே தந்த்ரே ச லக்ஷ்மீநாம்நா ஸரஸ்வதீநாம்நா ச ரூபபே⁴தே³ந
ச ப்ரு’த²க் பூஜ்யதே । பரம் நாஸ்த்யநயோஸ்தத்த்வத: கஶ்சித்³ பே⁴த:³ ।
அந்யதா²நயோருப⁴யோ:ஸூர்யமண்ட³லஸம்ப³ந்த: ⁴ ஶ்ரீப்ரப்⁴ரு’தி - நாமதே⁴யஸாம்யம்
கர்மவிஶேஷாதி³ஸாம்யம் ச நோபபத்³யதே ।
அத²காஸௌ மஹாபா⁴கா³வைதி³கீ தே³வீ யா புராணே தந்த்ரே ச லக்ஷ்மீ:ஸரஸ்வதீ

ச ஸஞ்ஜாதேதி ப்ரஶ்நே ப்ரோச்யதே-வைதி³கீ உஷா ஏவ ஸா தே³வதா சகாஸ்தி
। கத²ம் ? ஶ்ரூயதாம் । ரு’க்³வேதே³லக்ஷ்மீஶப்³த:³ க²லு “ஸக்துமிவ
திதஉநா”இத்யாதி³மந்த்ரே “ப⁴த்³ரைஷாம் லக்ஷ்மீர்நிஹிதாதி⁴வாசி
।” (10-71-2)இத்யத்ர ஸக்ரு’தே³வ ஶ்ரூயதே । ந தத்ராஸ்தி ஶ்ரீஸூக்தம்
ந வா லக்ஷ்மீஸூக்தம் । யத்ஸரஸ்வதீஸூக்தம் ரு’க்³வேதே³ த்³ரு’ஶ்யதே தத்து
நதீ³பரம் ந து வித்³யாதே³வீ பரமிதி து நிர்விவாத³மேவ । பரம் தத்ர
கி²லபா⁴கே³ஶ்ரீஸூக்தமேகமவஶ்யம் வர்ததே । தத்து பஶ்சாத் ஸம்யோஜிதமிதி
தஸ்ய கி²லநாம்நா ஸித்³த⁴மேவ । பரந்து ரு’க்³வேதே³ ப⁴க³வதீ உஷாதே³வீ க²லு
ஸுப்ரஸித்³தா⁴ ।ஸா ச “ஹிரண்யவர்ணா” (7-70-2) “ஶுப்⁴ரா”
(4-51-6) சேதி, “ரேவதீ” (3-61-6) “ப்ரசேதாஶ்சேதி”
(3-61-1), “ஸூர்யஸ்ய யோஷா” (7-75-5) சேதி ச வர்ண்யதே
। அதஏவ த்³ரு’ஶ்யதே யத் உஷா லக்ஷ்மீவத் ஸுவர்ணவர்ணா,ஸரஸ்வதீவத்
ஶுப்⁴ரவர்ணா ச । இயம் ந கேவலம் த⁴நாதி⁴தே³வதா, ஜ்ஞாநாதி⁴தே³வதா
ச । லக்ஷ்மீவத³ஸ்யா: ப்ரதா⁴நம் கர்ம ந கேவலம் த⁴நதா³நம், பரந்து
ஸரஸ்வதீவத் ஜ்ஞாநதா³நம் ச । இயம் ச ஸூர்யஸ்ய பத்நீ । அதோऽஸ்யா அபரம்
நாம “ஸூர்யா”இதி ஶ்ரூயதே । அத்ர யாஸ்க: - “ஸூர்யா ஸூர்யஸ்ய
பத்நீ । ஏஷைவாபி⁴ ஸ்ரு’ஷ்டகாலதமா ।” (நிருக்தம் , 12-7-2)

அஸ்ய வ்யாக்²யாநே து³ர்க:³ - “ஏஷைவ உஷா:அபி⁴ஸ்ரு’ஷ்டகாலதமா யதா²
ஸூர்யஸ்யோத³யகாலம் ப்ரத்யபி⁴ஸ்ரு’ஷ்டதமா ப⁴வதி க³ததமா ப⁴வதி, ததா²
ததா² ஸைஷா உஷா: ஸூர்யா ஸம்பத்³யதே । இத்த²மவதா³தமேதத்³ யத் உஷா
தே³வீ,
வைதி³கஸ்ய விஷ்ணோ:பத்நீ, த்⁴யாநாதி³ஸௌகர்யார்த²ம் பூஜாதி³ஸௌகர்யார்தே²ம்
ச,
ஸுவர்ணவர்ணேந ஸமம் ஸுவர்ணாதி³ரூபஸ்ய த⁴நஸ்ய, ஶுப்⁴ரவர்ணேந ச ஸமம்
நிர்மலஸ்ய ஜ்ஞாநஸ்ய ச ஸம்யோஜநேந, புராணே தந்த்ரே ச லக்ஷ்மீ:ஸரஸ்வதீ
ச ஸம்பந்நா । தேந ச, வேதே³ஸத்யாமபி ப்ரஸித்³த்⁴யௌ, உஷாதே³வீ புராணே
தந்த்ரே ச, தேந ரூபேண ந பூஜ்யதே ந வா த்³ரு’ஶ்யதே, யத: க²ல்வியம் தத்ர
ரூபாந்தரமேவ ப்ராப்தா,அதஏவ புநஸ்தத்ர உஷோரூபேணாவிர்பா⁴வஸ்யாவஶ்யகதைவ
நாலோக்யதே ।
மதஸ்யாஸ்ய புஷ்டி: க²லு ரு’க்³வேத³ஸ்ய கி²லாத் ஶ்ரீஸூக்தாத் ஸுதராம் ஜாயதே ।
ததா² ச ஶ்ரீஸூக்தே ஶ்ரூயதே -

“சந்த்³ராம் ஹிரண்மயீம் லக்ஷ்மீம் ஜாதவேதோ³ ம ஆவஹ ।”
அந்யசச-“ஶ்ரியம் தே³வீமுபஹ்வயே ।”
அபரம் ச - “ஆதி³த்யவர்ணே ।”
கிஞ்ச - “ஸூர்யாம் ஹிரண்மயீம் லக்ஷ்மீம் ஜாதவேதோ³ ம ஆவஹ ।”
அபி ச - மஹாலக்ஷ்ம்யை ச வித்³மஹே விஷ்ணுபத்ந்யை ச தீ⁴மஹி ।

தந்நோ லக்ஷ்மீ: ப்ரசோத³யாத் ।
அதை²தேப்⁴ய:ஶ்ரீஸூக்தஶ்ருதிவாக்யேப்⁴யோ விஜ்ஞாயதே யத்
ஶ்ரீர்லக்ஷ்மீர்மஹாலக்ஷ்மீஶ்சைகா ஏவ தே³வதா । இயம் ஹிஹிரண்யவர்ணா,

ஆதி³த்யவர்ணா, ஶுப்⁴ரவர்ணா ச । இயம் புந:ஸூர்யஸ்ய பத்நீ ஸூர்யா,
விஷ்ணுபத்நீ ச ।
ஏவஞ்சாநேந லக்ஷ்ம்யா வைஶிஷ்ட்யேந ஸமமத்ர த்³ரஷ்டவ்யம் யந்மஹாபா⁴கா³
ப⁴க³வதீ உஷாதே³வ்யபி நப⁴ஸி, ப்ரக்ரு’த்யா, ப்ரதிதி³நம், ப்ரத்யுஷ:,

ஹிரண்யவர்ணா, ததஶ்சாதி³த்யவர்ணா, தத³நந்தரம் ச ஶுப்⁴ரவர்ணா
ஸமாலோக்யதே ।இயம் புநர்மத்⁴யாகாஶவர்திநோ விஷ்ணுஸம்ஜ்ஞகஸ்யஸூர்யஸ்ய
பத்நீ ஸூர்யா இதி ச ஶ்ரூயதே । அபி ச ப⁴க³வதீயம் விபா⁴தஸமயே
ஸவநாதி³கர்மஸு ப்ரேரணாத்³ த⁴நம், ததஶ்ச ஸ்வாத்⁴யாயாதி³கர்மஸு
ப்ரேரணாச்ச ஜ்ஞாநம் ஜநயதி । அதஏவ இயமேவ வர்ணக்ரமாதி³பே⁴தா³த்³
உஷஸி லக்ஷ்மீரூபம், ததஶ்ச ஸரஸ்வதீரூபம் ப்ரதிபத்³யதே
தேந ச லக்ஷ்மீஸரஸ்வத்யோ:ஸூர்யமண்ட³லஸம்ப³ந்தி⁴தே³வதாத்வம்,
பரஸ்பரஶக்தித்வம், நாமாத்³யபே⁴த³ஶ்சோபபத்³யதே । ஏவஞ்ச
லக்ஷ்ம்யா: காஞ்சநகாந்தித்வம்,ஸிந்தூ³ராருணகாந்தித்வம் ச, ததா²
ப்ரபா⁴தகிரணதோயைர்தி³க்³க³ஜாஸிச்யமாநமூர்தித்வம், உஷஸ: ஶக்தித்வம் ச
ஸர்வம் ஸுஸமஞ்ஜஸமேவ ப⁴வதி । அபரம் ச தம:-ஸமுத்³ராத் ப்ராதருஷஸ:

ப்ராது³ர்பா⁴வ ஏவ ஸமுத்³ரமந்த²நாத் லக்ஷ்ம்யா ஆவிர்பா⁴வரூபேண புராணே
வர்ணித ஏவ இதி யத் தத³பி ஸுவசமேவ ப⁴வதி । இத்த²ம் ச “இத³ம்
விஷ்ணுர்விசக்ரமே த்ரேதா⁴ நித³தே⁴ பத³ம்”இதி ஶ்ருத்யா ரு’க்³வேத³ஸ்த²யா
(1-22-17) ப்ரதிபாதி³தோ மத்⁴யாகாஶவர்திஸூர்யாபி⁴ந்நோ விஷ்ணுரேவ புராணே
உஷஸ: க²ல்வபி⁴ந்நாயா லக்ஷ்ம்யா:ஸரஸ்வத்யாஶ்ச பதிரூபேணோபவர்ண்யதே ।
அத² கிம் ஸ்வரூப: க²லு பௌராணிகோऽயம் விஷ்ணுரிதி ப்ரஶ்நே ப்ரஸித்³தா⁴யாம்
பூஜாபத்³த⁴தௌ விஷ்ணோர்த்⁴யாநம் யதா² -

“விஷ்ணும் பீதவாஸஸம் சதுர்பு⁴ஜம் வநமாலவிபூ⁴ஷிதம் ।

லக்ஷ்மீஸரஸ்வதீகாந்தம் க³ருடா³ஸநமாஶ்ரமே“॥
ஏவம் ச பௌராணிகஸ்ய விஷ்ணோ:ஸூர்யாபி⁴ந்நத்வம் விஷ்ணோ:ரூபாந்தரபூ⁴தஸ்ய
நாராயணஸ்ய ப்ரஸித்³தா⁴த் த்⁴யாநாத் ஸம்யக் ப்ரதீயதே । யதா² -

“த்⁴யேய:ஸதா³ஸவித்ரு’மண்ட³லமத்⁴யவர்தீ நாராயண:” । இதி ।
அபி ச - “இத³ம் விஷ்ணுர்விசக்ரமே”இதி ரு’க்³வேத³-ஶ்ருதௌ
விஷ்ணோஸ்த்ரிதா⁴ பத³நிதா⁴நம் க²லு
ஶாகபுண்யாதி³பி⁴ர்மநீஷிபி⁴ர்பி⁴ந்நரூபேணைவாகலிதம் வர்ணிதம் ச ।
அத² ஏததே³வ விஷ்ணோ: பத³த்ரயநிதா⁴நம் கிஞ்சித்³ரூபாந்தரம் புராணே
வாமநப³லிஸம்வாதே³ த்⁴ரு’தவாமநரூபே விஷ்ணௌ ப்ராப்தம் । அதஏவ தே³வ்யா
உஷஸ: பதிர்வைதி³கோ விஷ்ணுரேவ புராணே தந்த்ரே ச உஷஸஸ்தாவத³பி⁴ந்நாயா
லக்ஷ்ம்யா:ஸரஸ்வத்யாஶ்ச வல்லப⁴த்வமவாப்தஇத்யாதி³ஸர்வம்ஶாஸ்த்ரத்³ரு’ஷ்ட்யா
ஸுஶ்லிஷ்டமேவோபபந்நம் ।
அத² லௌகிகத்³ரு’ஷ்ட்யா தே³வ்யா உஷஸ: புராணே தந்த்ரே ச ரூபத்³வயஸ்ய
கிம் காரணமித்யஸ்ய நிபுணம் விசாரே க்ரியமாணே த்³ரு’ஶ்யதேऽஸ்மாபி⁴ர்யத்
ஸம்ப்ரதா³யாதி³வித்³வேஷாதி³கமப்யத்ர கில காரணம் ப⁴வேத் ।
புரா பௌராணிகயுக³ப்ராரம்பே⁴ பா⁴ரதவர்ஷே த⁴நிஸம்ப்ரதா³யஸ்ய
ஜ்ஞாநிஸம்ப்ரதா³யஸ்ய ச மத்⁴யே ததா² நாம வைமநஸ்யமாஸீத்³ யதா² ।
ஸம்ப்ரதா³யத்³வயேந ந புநர்யதா² புரா த⁴நாய ஜ்ஞாநாய ச ஏகஸ்யா ஏவ
தே³வதாயா உஷஸ:ஸமப்⁴யர்சநம் ஸம்ப⁴வமபூ⁴த் । தேந ச மஹாபா⁴க்³யாத்
கர்மப்ரு’த²க்த்வாத்³வா லக்ஷ்மீரூபேண ஸரஸ்வதீரூபேண ச ரூபத்³வயமுஷஸ:

ஸம்ப்ரதா³யத்³வயேந ஸ்வார்த²ஸித்³த⁴யே ப்ரகல்பிதம் । ஏவம் ச ஸபத்நீத்வேந
லக்ஷ்ம்யா:ஸரஸ்வத்யாஶ்ச கல்பநயா தயோரேகத்ராவஸ்தா²நம் க²லு து³ஷ்கரமிவ
ஸமபத்³யத । இத்த²ம் த⁴நிஸம்ப்ரதா³யஸ்ய ஜ்ஞாநிஸம்ப்ரதா³யஸ்ய ச மத்⁴யே
ஸௌமநஸ்யாபா⁴வேந தே³வதாபே⁴தா³த்³ தே³ஶஸ்ய,ஸமாஜஸ்ய, ஜநக³ணஸ்ய
ச ஸமப்⁴யுத³யோ வ்யாஹத ஏவ ஸமஜநி । இத³மவிதத²ம் யத³நயோ:
ஸம்ப்ரதா³யயோர்மத்⁴யே ஸௌஹார்தே³ ஸத்யேவ ஸர்வத்ர ப⁴த்³ரமநாமயம்
ஶாந்திஶ்ச
ஸம்ப⁴வதி । ததே³வ ச தே³ஶஸ்ய ஸமாஜஸ்ய ச நேத்ரூ’ணாம் கவீநாம் ச பரமம்
காம்யமாஸீத் । பரம் தத்ததா²ததா³நாவர்தத । ஏதத்ஸர்வம்ஸம்ஸ்க்ரு’தவாங்மயஸ்ய
ஸம்யக³த்⁴யயநாத³வதா³தமேவ ஸம்பத்³யதே । ப³ஹோ: காலாத்பூர்வமாவிர்பூ⁴தேந
கவிநா

காலிதா³ஸேநாபி ஸர்வமேதத³ந்தராऽந்தரா ஸமாஸேந ஸுஷ்டு² ப்ரகடீக்ரு’தம் ।
ததா² சோக்தம் தேந விக்ரமோர்வஶீயே -

“பரஸ்பரவிரோதி⁴ந்யோரேகஸம்ஶ்ரயது³ர்லப⁴ம் ।
ஸங்க³தம் ஶ்ரீஸரஸ்வத்யோர்பூ⁴யாது³த்³பூ⁴தயே ஸதாம் ॥ (5-24)

இத்த²ம் த⁴நிஜ்ஞாநிஸம்ப்ரதா³யவிரோதோ⁴ऽபி தாவது³ஷஸ: பௌராணிகே
யுகே³மூர்தித்³வயக்³ரஹணஸ்ய நிதா³நாந்தரம் ஸ்யாதி³தி மதம் யுக்தியுக்தமிவ
ப்ரதிபா⁴தி ।
அத²லக்ஷ்ம்யா: கிம் தத்த்வம், கிம் வா ரஹஸ்யமிதி ப்ரஶ்நே
வதா³மோ யதி³யம் லக்ஷ்மீ: க²லு தத்த்வத: காலஶக்தே: கால்யா: கர்மபே⁴தா³த்
கமலாமூர்த்யா ரூபாந்தரமேவாஸ்தி । இயம் ப⁴க³வத:ஸூர்யஸ்ய பராஶக்தி:,
பத்நீரூபா,ஸரஸ்வத்யபி⁴ந்நா,ஶ்ரீமது³ஷஸ: பரிணாமபூ⁴தா,
ப⁴த்³ரகாலீ, த⁴நாரோக்³யவித்³யாநந்த³கரீ, பரமேஶ்வரீ, விபா⁴தஸமயே
ப்ரதிதி³நமாவிர்பூ⁴ய,ஸர்வேப்⁴ய:ஸுதராம் ஶ்ரேய: ப்ரேயஶ்ச விதரதி ।
ஏஷா க²லு யதா²ர்த²தோ நைவ ஸ்த்ரீ ந வா புமாந் வர்ததே ததா²பி மஹாதே³வீயம்
ஸாத⁴காநாம் ஸாத⁴நாதி³ஸௌகர்யார்த²ம், மாத்ரு’ரூபேணாநிஶம் த்⁴யாயதே பூஜ்யதே
ச ।
அஸ்யா:ஸ்வரூபஸ்யாஸ்யவிஜ்ஞாநேநஸாத⁴கஸ்யஶக்த்யபி⁴ந்ந ப்³ரஹ்மரூபத்வமேவ
ஸித்⁴யதி । அதை²ததே³வ ப⁴க³வத்யா லக்ஷ்ம்யாஸ்தத்த்வம் ரஹஸ்யம் ச விபா⁴தி ।
புராண-ரத்நாநி
ஸம்பதா³ம் ஹேதுபூ⁴தா ச விபத்தி:ஸர்வதே³ஹிநாம் ।
விநா விபத்தேர்மஹிமா கேஷாம் பத்³மே ப⁴வேத்³ப⁴வே ॥ (ப்³ரஹ்மவைவர்த0,

2।6।90)
சேத³ஸ்தி ஶக்திர்த்³ரவ்யதா³நே ததஸ்தே தா³தவ்யமேவார்தி²நே கிம் விசார்யம் ।
நோ சேத்ஸந்த: பரகார்யாணி குர்யுர்வாக்³பி⁴ர்மநோபி: ⁴ க்ரு’திபி⁴ஸ்ததை²வ ॥

(ப்³ரஹ்மபுராண, கௌ³த0 மா0, 40।39)
இதி ।
Proofread by Jonathan Wiener wiener78 at sbcglobal.net, NA

